
GOUVÈNÈ CUOMO ANONSE $181 MILYON POU FINANSE PWOJÈ KAP JENERE 

OPÓTINITE DEVLOPMAN EKONOMIK TOUPATOU NAN ETA NEW YORK 
 

Finansman ap sipòte 24 Pwojè pou kreye 1,524 djòb epi kenbe 2,009 anplis 
 
Gouvènè Andrew M. Cuomo jodia te anonse ke yo te apwouve plis pase $181 milyon 
nan finansman devlopman ekonomik pou 24 pwojè kap stimile kwasans ak opòtinite 
nan nèf rejyon nan eta. Finansman an, ki te jwenn apwobasyon Konsèy Direktè Empire 
State Development, sipòte pwojè yo kap kreye 1,524 nouvo djòb epi kenbe 2,009 djòb 
ki egziste deja nan Eta New York– yo te kreye oswa kenbe anpil ladan yo. Finansman 
sa pral ogmante egalman plis pase $5 milya nan aktif prive pou sipòte biznis lokal yo 
ansanm avèk pwojè kap devlope yon fondasyon solid pou pwochen kwasans ekonomik 
ak kreyasyon travay. 
 
“Finansman sa a fè pati nan efò kontinyèl administrasyon an pou kreye nouvo opòtinite 
pou konpayi ansanm avèk travayè yo toupatou nan New York,” Gouvènè Cuomo te 
deklare. “Lè nou envesti nan pwojè sa yo, nap demare priyorite devlopman lokal yo, 
atire nouvo biznis kap kreye travay, epi ede rebati ekonomi New York. “ 
 
“Sou lidèchip Gouvènè Cuomo nap fè envestisman sible pou sipòte pwojè ak inisyativ 
kle kap ranfòse ekonomi lokal yo nan tout eta,” te deklare Prezidan, PDG & Komisyonè 
Empire State Development Zemsky. “Keseswa se pou ede konpayi yo elaji oswa rete 
nan New York, ankouraje touris rejyonal, ede kominote lokal yo atravè amelyorasyon 
enfrastrikti oswa sipòte kwasans stratejik endistri, pwojè sa yo ap ranfòse ekonomi ak 
kominote yo apati Vil New York pou rive a North Country.” 
 
Rejyon Sant New York  
 
Cayuga Marketing (Konte Cayuga) – $2,500,000 
Cayuga Marketing, LLC, yon asosyasyon pwodiktè letye ki lokalize nan Sant New York, 
pral itilize yon sibvansyon jiska $2,500,000 pou yon pati nan pri pou achte machin ak 
ekipman pou konstriksyon yon nouvo etablisman tretman pwodui letye. 
 
Cayuga Marketing, LLC gen ladan 26 manm kap travay ansanm pou kolektivman 
negosye pri lèt ki elve ak pri pwodui agrikòl ki fèb. Nan fason pou reyalize objektif sa yo, 
asosyasyon an te kreye Cayuga Milk Ingredients, LLC pou konstwi yon izin 

transfòmasyon ki baze lokal ki itilize lèt ki soti nan fèm yo a 30 kilomèt de etablisman 
an. Nan fason pou garanti finansman pou pwojè a, konpayi an te aplike pou asistans 
finansye grasa Wonn 1 nan pwosesis CFA Konsèy Rejyonal e yo te resevwa yon 
sibvansyon kapital $2,500,000 e jiska $1,500,000 nan pwogram Travay Excelsior kredi 
taks. 
 
Etablisman transfòmasyon an tap fonksyone nan tout kapasite l depi janvye 2015, e li 
kapab transfòme 1,800,000 liv lèt kri antye pa jou. Pwodui letye etablisman an pap non 
sèlman deplase enpòtatè etranje yo nan engredyan letye, men li pral ekspòte tou nan 
nouvo mache yo kap parèt an Ewòp, Oseyani, ak Azi. Kòm yon rezilta de pwojè a, 
konpayi a te pwomèt pou l kreye 52 nouvo djòb. Li te deja kreye 55 nouvo djòb, depase 
angajman travay li. 
 
Biotek Akseleratè Santral New York (Konte Onondaga) – $500,000 
Fondasyon Rechèch pou Inivèsite Eta New York (SUNY RF), yon antrepriz edikasyon a 
bi non likratif ki jere kontra finansman eksteryè ak sibvansyon pou ak nan non State 
University of New York, pral itilize yon sibvansyon jiska $500,000 nan non SUNY 
College of Environmental Science and Forestry pou kouvri yon pati nan depans lan pou 
achte epi enstale enstriman ak ekipman lokatè enkibatè byo-teknoloji ak plizyè 
kolaboratè nan inivèsite a itilize. 
 
Etabli nan ane 2013, Akseleratè a se yon etablisman ak pwogram ki bati avèk sipò dirèk 
e an patenarya avèk Fondasyon Rechèch, SUNY College of Environmental Science 
and Forestry ak SUNY Upstate Medical University, epi ankouraje komèsyalize bio-tek 
ak teknoloji syans lavi ki santre nan bio-medikal ak zòn bio-teknoloji. Akseleratè a se 
premye enkibatè rejyon an ki angaje pou komèsyalize bio-teknoloji medikal ak 
endistriyèl, e li pral atire sou anviwonman bio-rechèch ak spesyalizasyon medikal nan 
SUNY RF, SUNY College of Environmental Science and Forestry, ansanm avèk lòt 
patnè li yo. Nan 2012, grasa Wonn 2 Pwosesis CFA Konsèy Rejyonal, SUNY RF te 
resevwa yon sibvansyon $500,000 pou konble yon defisi finansman ki te pèmèt faz 
pwojè sa reyalize. Pwojè a te bay kòm rezilta ouvèti de nan twa posib etaj espas 
enkibatè, enkli laboratwa ak espas biwo, avèk yon kapasite pou jiska 15 start-ups. 
Pwojè a pral bay biznis ansanm avèk patnè yo nan inivèsite a aksè a resous 
komèsyalizasyon bio-syans epi amelyore kapasite pou fè konpetisyon mondyalman. Yo 
estime ke Akseleratè a gen posibilite pou ankouraje kreyasyon plis pase 20,000 djòb 
nan Sant New York sou pwochen 20 ane yo.  
 
Pwojè priyorite sa konsistan avèk Plan Konsèy Devlopman Ekonomik Rejyonal Sant 
New York pou sipòte ak devlope rejyon bio-syans, yon gwoup endistri debaz, ak pou 
sipòte kreyasyon CNY Innovation Gateway sa ki entegre gwoup endistri debaz rejyon 
an nan teknoloji pwòp, bio-syans ak manifakti avanse. 
 
Rowland House (Konte Cayuga) – $250,000 
Aurora Inn, Inc., yon konpayi devlopman imobiliye, pral itilize jiska $250,000 pou kouvri 
yon pati nan depans konstriksyon pou renove Rowland House, yon pwopriyete istorik 
nan bò lake la nan Aurora, Konte Cayuga. 

Rowland House se youn nan twa pwopriyete 19yèm syèk ki bò kote lak la ke yo te 
restore pa twò lontan de sa grasa travay edikatè, jounalis, ekriven, antreprenè ak 
filantwòf, Pleasant T. Rowland. Pwopriyete sa yo bay ebèjeman liksye ak gastwonomi 
nan kè Finger Lakes e li fòme pyès santral Aurora Inn, Inc. ki fonksyone plizyè biznis 
nan Main Street nan Aurora. Rowland House se yon pwopriyete 10,000-pye kare, nan 
chanjman syèk la, chato lakeside ki te rete vid depi 2006. Nan 2001, kòm yon kado a vil 
natal li, Pleasant T. Rowland te finanse yon restorasyon konplè pandan senkan Aurora 
Inn anplis de plizyè lòt pwopriyete komèsyal Wells College posede pou prezève espas 
istorik, retounen yon ansyen kay nan sèvis, epi pote nouvo lavi nan Aurora lè yo kreye 
rezo sosyal pou kominote a ansanm avèk vizitè yo nan zòn nan. Aurora te kòmanse 
planifye pou restore House la nan mwa out 2011, e nan oktòb menm ane a, reyalize 
yon defisi nan finansman l pou fini konstriksyon an. Aurora te aplike pou asistans e li te 
resevwa yon sibvansyon $250,000 grasa Wonn I nan Pwosesis CFA Konsèy Rejyonal, 
san sipò sa pwojè a pa tap ka reyalize. 
 
Pwojè a konsistan avèk Plan Konsèy Devopman Ekonomik Rejyonal Santral New York 
pou sipòte epi ankouraje opòtinite pou touris nan rejyon an. Kòm yon rezilta nan pwojè 
a, Aurora Inn, Inc. pral kenbe 86 djòb epi kreye 8 nouvo djòb nan Rowland House. 
Konpayi an te deja kreye 7 nouvo djòb. 
 
Rejyon Finger Lakes  
 
Enstiti Teknoloji Rochester (Konte Monroe) – $400,000 
Enstiti Teknoloji Rochester (RIT), yon inivèsite prive, pral itilize yon sibvansyon jiska 
$400,000 pou yon pati nan depans pou konstwi epi ekipe yon “ sal sèk” ki gen fèb nivo 
imidite pou devlopman nouvo batri pwototip. 
 
Nan 2012, ESD te bay rekonpans pou Konsòsyòm New York Battery and Energy 
Storage Technology (NY-BEST) ki lokalize nan Eta New York. Konpoze de plis pase 
120 manm ki reprezante tout fasèt yo nan endistri stokaj enèji, NY-BEST etabli 
operasyon nan Eastman Business Park nan Rochester. RIT te fè patenarya avèk NY-
BEST ansanm avèk New York State Energy Research ak Development Authority 
(NYSERDA) pou etabli yon sal sèk nan etablisman NY-BEST Eastman Business Park 
kote yo ka devlope ak pwodui batri pwototip yo pou ede konpayi kap parèt yo nan 
mache sa kap devlope a. Nan 2012, grasa Wonn 2 nan pwosesis CFA Konsèy 
Rejyonal, yo te bay yon prim a NOHM, yon konpayi teknoloji batri kap relokalize nan 
Eastman Business Park. NOHM ki deziyen RIT annaprè kòm yon sou-kontraktè poou 
konpozan sal sèk la, e RIT te resevwa yon sibvansyon $400,000 pou konble yon defisi 
finansman kap pèmèt pwojè a ale delavan. RIT te jwenn tou fon nan men NYSERDA 
$730,000 nan kad yon sou-prim nan NY-BEST a RIT. Sant lan sipòte bezwen batri 
pwototip pou plis pase 120 manm aktif nan konsòsyòm NY-BEST, ansanm avèk 
pwochen demann kliyan pou pwodiksyon nouvo batri ak aparèy stokaj enèji.  
 
Pwojè a dirèkteman aliyen avèk plan estratejik Komite Devlopman Ekonomik Rejyonal 
Finger Lake, sa ki gen ladan sipòte yon gwoup teknoloji batri ak estokaj enèji nan 

Eastman Business Park. 
 
Sou-total pou Rejyon Long Island  
 
Hofstra University (Konte Nassau) – $2,000,000 
Hofstra University, yon inivèsite prive ki lokalize nan Hempstead, Long Island, pral itilize 
de sibvansyon ki totalize jiska $2,000,000 pou yon pati nan pri pou elaji Lekòl Jeni ak 
Syans Aplike Hofstra University epi pou kreye nouvo laboratwa ak salklas ki santre sou 
gwo done ak pwogram robotik. 
 
Lekòl Jeni ak Syans Aplike Inivèsite Hofstra angaje pou edike elèv yo ki swete pouswiv 
yon karyè nan domèn bio-jeni, enjenyè sivil, syans enfòmatik, jeni endistriyèl, ak jeni 
elektrik. Nan fason pou adrese mank pwofesyonèl kalifye nan domèn syans, jeni 
teknoloji ak Matematik nan Long Island (STEM), Hofstra angaje pou elaji epi amelyore 
etablisman jeni li yo. Teni kont de enpòtans pwojè sa ansanm avèk depans ki enplike, 
Hofstra te soumèt yon pwopozisyon grasa pwosesis CFA Konsèy Rejyonal pou ede 
avèk acha ak enstalasyon ekipman pou RobotiCS li, Manifakti Avanse ak Otomatik ak 
Laboratwa gwo done e li te resevwa yon sibvansyon $2,000,000. 
 
Pwojè priyorite sa adrese plan Konsèy Devlopman Ekonomik Rejyon Long Island pou 
transfòme ekonomi Long Island grasa idantifikasyon mank konpetans epi kreye yon 
chemen karyè pou diferan gwoup moun. Kòm yon rezilta nan pwojè sa, Lekòl Jeni ak 
Syans Aplike pral kreye sis nouvo djòb men objektif prensipal pwojè a se pou ogmante 
nan fason ki enpòtan gwoup ki otman kalifye, nouvo enjenyè diplome yo nan Long 
Island.  
 
Rejyon Mid-Hudson 
 
Touro College (Konte Orange) – $1,000,000 
Touro College, yon enstitisyon edikasyon prive, pral itilize sibvansyon jiska $1,000,000 
pou yon pati nan depans pou renovasyon ak konstriksyon pou redevlope ansyen Horton 
Hospital Tower an yon lekòl medikal osteyopatik modèn ki pral enkli klinik sou plas ak 
lojman etidyan.  
 
Rejyon Mid-Hudson pandan lontan tap chèche pou andige yon drenaj nan sèvo kòm jèn 
moun ki otman kalifye yo te kite rejyon an apre kolèj, e yon lekòl medsin te diskite 
pandan lontan pou zòn nan. Lè Lopital Horton nan Middletown ak Lopital Arden Hill nan 
Goshen te fèmen nan ane 2011, Ofisyèl Konte Orange te apwoche Touro College, ki te 
dakò pou konsidere ajoute yon kontenjan lekòl medikal sou finasnman. Nan 2012, Kolèj 
la te resevwa yon sibvansyon $1,000,000 grasa pwosesis CFA Konsèy Rejyonal pou 
konble yon eka epi pèmèt devlopman premye lekòl medikal nan Konte Orange 
pwogrese. 
 
Kolèj la, ke yo konnen tankou TouroCOM-Middletown, te kòmanse resevwa etidyan nan 
2014. Yo te kreye yon estimasyon 150 djòb konstriksyon pandan faz konstriksyon an e 
yo pral kreye apeprè 800 djòb endirèk ekivalan aplentan nan Middletown ak nan tout 



Haitian Creole 

rejyon Mid-Hudson nan kad lekòl medikal nan kanpis Horton lan. Pwojè a pral bay 
egalman plis aksè lokal a swen sante dènye kri. 
 
Konsòsyòm Enèji Solè (Konte Ulster) – $1,000,000 
Konsòsyòm Enèji Solè (TSEC), yon òganizasyon a bi non likratif ki ede konpayi 
manifakti yo ak R&D nan sektè enèji renouvlab ak solè ansanm avèk biznis yo ki gen 
rapò, pral itilize yon sibvansyon jiska $1,000,000 pou yon pati nan depans pou achte 
ekipman ki otman spesyalize pou yon laboratwa tès ak karakterizasyon nan New Paltz, 
epi pou etabli yon sant fòmasyon operatè nan Newburgh. 
 
Mezi siksè kle Konsòsyòm Enèji Solè a se kreyasyon konpetans fabrikasyon ki pi elve 
ak travay rechèch ak devlopman. Pandan katran ki sot pase yo atravè atraksyon ak 
kwasans konpayi ki gen rapò avèk enèji solè yo nan Eta New York, li te kreye plis pase 
800 djòb kalifye. Nan 2012, TSEC te garanti espas pou loje yon laboratwa 
karakterizasyn ak espas biwo pou konpayi manifakti avanse yo. Yo te kolabore tou avèk 
Ajans Devlopman Endistriyèl Konte Orange pou devlope yon sant edikasyon nan 
Newburgh Armory Unity Center. Nan Jiyè 2012, TSEC te aplike grasa Wonn 2 nan 
Aplikasyon Finansman Konsolide pou sipòte defisi finansman.  
 
Nan kad nouvo fòmasyon ak sant edikasyon, 40 moun te anmezi pou konplete 
pwogram fòmasyon plizyè semèn ki prepare yo pou pozisyon nan nivo antre. Kantite 
travay ke yo prevwa pou kreye oswa kenbe se 1,150 sou yon peryòd senkan. Lè nou 
pataje aksè a ekipman spesyalize ansanm avèk espesyalite syantifik nan teknoloji kap 
parèt ak materyèl, ti konpayi wo teknoloji nan rejyon Mid-Hudson pral anmezi pou 
ogmante konpetisyon global yo nan planifye, teste, epi devlope nouvo pwodui ak 
pwosesis. Pwojè a konsistan avèk Plan Konsèy Devlopman Ekonomik Rejyonal Mid-
Hudson jan li sipòte dirabilite ak kwasans manifakti wo teknoloji avanse nan rejyon Mid-
Hudson. 
 
Regeneron (Konte Westchester) – $2,125,000 
Regeneron Pharmaceuticals, Inc., yon konpayi bio-famasetik, pral itilize yon sibvansyon 
jiska $2,125,000 pou yon pati nan depans pou konstwi yon nouvo katye jeneral konpayi 
rechèch ak devlopman. 
 
Fonde nan ane 1988, Regeneron discovers, devlope, epi komèsyalize nouvo ajan 
terapetik pou trete bezwen medikal ki pa satisfè. Katye jeneral konpayi an ak laboratwa 
rechèch yo ki lokalize nan Tarrytown, NY, ansanm avèk etablisman fabrikasyon l nan 
Rensselaer, NY. Nan fason pou akomode kwasans enpòtan nan operasyon syantifik ak 
antrepriz li yo ansanm avèk ogmantasyon travay li, Regeneron te bezwen elaji 
etablisman li yo, epi planifye pou yo angaje nan depans kapital adisyonèl enkli 
konstriksyon / renovasyon, ajisteman bilding, ak acha novo machin ak ekipman pou 
nouvo etablisman ki adjasan ak etablisman Tarrytown ki egziste deja.  
 
Regeneron te aksepte sibvansyon ESD nan mwa desanm 2009, e nan moman kontra 
konpayi an te angaje pou l kenbe 978 pozisyon pèmanan aplentan ki egziste deja nan 
lokal pwojè a epi kreye omwen 300 nouvo pozisyon pèman aplentan, sa yo te depase 

siyifikativman. Jodia, Regeneron anplwaye 1,916 moun nan tout eta. 
 
Sou-total pou Rejyon Mohawk Valley 
 
Rome H20 (Konte Oneida) – $ 8,500,000 
Vil Rome pral itilize yon sibvansyon jiska $8,500,000 pou yon pati nan depans 
enstalasyon ak ekspansyon dlo piblik ak enfrastrikti dlo ize pou sèvi zòn opòtinite Lwès 
Rome ak Sid Rome Brownfield.  
 
Nan Mohawk Valley, dlo se yon faktè limite pou kwasans ak revitalizasyon kominote a. 
Nan fason pou bay rezidan ak biznis yo apwovizyonman dlo potab ak pwòp, dlo nan vil 
Rome ap chèche pou rezoud pwoblèm y ap fè fas nan toulède kominote yo alafwa Lwès 
ak Sid Rome ak konpayi yo. Nan novanm 2013, Gouvènè Cuomo te anonse yon gwo 
pwojè amelyorasyon enfrastrikti dlo-egou nan Rome, ak yon pwogram sibvansyon 
Transfòmasyon Ekonomik $8.5 milyon ke vil la te resevwa pou pwojè a. 
 
Kòm yon rezilta nan pwojè a, vil la pral kapab bay apwovizyonman dlo pwòp fyab, dirab 
pou plis pase 1,000 rezidan ak plis pase 50 biznis, e li pral bay enfrastrikti ki nesesè 
pou stimile kwasans endistriyèl ak delvopman komèsyal. 
 
MVEDGE – Faz 1B Marcy Nanocenter Interceptor (Konte Oneida) – $4,250,000 
Economic Development Growth Enterprises, yon konpayi a bi non likratif kap fè biznis 
kòm MVEDGE, pral itilize sibvansyon jiska $4,250,000 pou yon pati nan depans 
devlopman sit la pou deplase nan Marcy Nanocenter nan State University of New York 
Polytechnic Institute (SUNYIT) ki pi pre pou fini ak pou bay yon modèl kanpis ki 
konsevwa pou manifakti, rechèch ak devlopman, fòmasyon mendèv, ak espas 
rekreyasyon. 
 
MVEDGE bay asistans devlopman ekonomik ak biznis nan Konte Oneida ak Herkimer e 
nan 2006, youn nan pwojè li yo, Marcy Nanocenter, ak apeprè sit 420 kawotè ki poko 
devlope ki lokalize nan lwès kanpis SUNYIT nan vil Marcy, Advanced Micro Devices 
(AMD) te chwazi l pou devlopman yon izin fabrikasyon mikwo-plakèt. Depi 2007, ESD te 
apwouve $24 millyon pou atire yon konpayi semi-konditè ak pou pote Marcy 
Nanocenter pi prè pou li chwazi kòm pwojè ki pare. Kòm yon rezilta nan Inisyativ 
Konsèy Devlopman Ekonomik Rejyonal Gouvènè a, MVEDGE te resevwa sibvansyon ki 
totalize $4,250,000 atravè Wonn 3 ak 4 nan Pwosesis Aplikasyon Finansman Konsolide 
pou plis ranfòse devlopman inisyativ rejyonal enpòtan sa a. Pwoksimite Marcy 
Nanocenter a gwoup semi-kondiktè wo teknoloji, garanti dlo ak sous enèji, yon mendèv 
kalifye, twa gwo otowout, ayewopò rejyonal, ak gwo mache Etazini ak entènasyonal, 
pral plis avanse manifakti semi-konditè epi kreye travay nan rejyon Mohawk Valley. 
 
Pwojè sa a konsistan avèk Plan Konsèy Devlopman Ekonomik Rejyonal Mohawk Valley 
pou bati yon ekonomi divèsifye, entegre ak dinamik ki ogmante teknoloji ak inovasyon, 
ak ranfòse objektif pou fè Marcy Nanocenter vini youn nan premye mega sit pou 
manifakti avanse nan Eta New York. 

Fort Schuyler Management Corporation – Quad C Faz 1B (Konte Oneida) – 
$3,100,000 
Fort Schuyler Management Corporation (FSMC), yon ajans devlopman imobilye, pral 
itilize yon sibvansyon $3,100,000 pou yon pati nan depans konstriksyon Faz 1B nan 
sant Komèsyalizasyon mikwo-plakèt òdinatè (Quad C), yon etablisman 253,000-pye 
kare enkli sal esterilize, laboratwa, biwo, sant konferans ak sèvis piblik ki gen rapò ki 
tojupre Kanpis Enstiti Politeknik Inivèsite Eta New York nan Marcy, Konte Oneida. 
 
Nan mwa oktòb 2013, sou lidèchip ak direksyon Gouvènè Cuomo, SUNY College of 
Nanoscale Science ak Engineering (SUNY CNSE), SUNY Polytechnic Institute, ak 
FSMC te etabli Nano Utica, yon konsòsyòm konpayi teknoloji mondyal alavangad ki 
angaje pou kreye dezyèm pi gwo rezo nan rechèch nano-teknoloji a devlopman nan Eta 
New York. Nan novanm 2013, Direktè ESD yo te apwouve $15 milyon nan bi pou 
konstwi Faz 1A nan Quad C, sa ki te enkli konstriksyon yon bilding anvlòp ak zòn ki pa 
gen sal esterilize. Quad C pral atire patnè wo teknoloji ak founisè ekipman mikwo-plakèt 
nan pati nò New York. Yo te enkli egalman yon kredi $180,000,000 nan bidjè 2014-
2015 Eta New York pou finanse konstriksyon ak ajisteman final Quad C.  
 
Pwojè priyorite sa konsistan avèk Plan rejyonal pou bati yon ekonomi divèsifye, entegre 
ak dinamik kap ogmante teknoloji ak inovasyon. Pwojè sa pral kreye 400 nouvo djòb, 
enkli pèsonèl ak pwofesè ki anboche pa FSMC ansanm avèk anplwaye lokatè aplentan 
nan etablisman Quad C ki angaje nan rechèch semi-kondiktè, devlopman, ak/oswa 
aktivite manifakti nan Lokal Pwojè a. 
 
Ayewopò Entènasyonal Griffiss Etablisman Patwouy Dwan ak Fontwyè (Konte 
Oneida) – $300,000 
Konte Oneida pral itilize yon sibvansyon jiska $300,000 ki pral itilize pou yon pati nan 
depans pou konstriksyon yon bilding 3,500-pye kare nan Ayewopò Entènasyonal 
Griffiss. 
 
Ayewopò Entènasyonal Griffiss se kay de konpayi revizyon antretyen ak reparasyon 
materyèl lou e ki anplwaye plis pase 250 mekanisyen antretyen avyon. Nan 2012, 
Griffiss International te gen risk pou l te pèdi twa nan gwo lokatè li yo akoz de kontrent 
espas. Lokatè yo bay operasyon antretyen ak reparasyon, epi disipe ekip militè yo ki 
retounen soti aletranje. Pou adrese pwoblèm sa a, Griffiss International tap chèche 
konstwi yon nouvo etablisman Patwouy Dwann ak Fwontyè (CBP) sa ki pral pèmèt 
otorizasyon pou alafwa ekipaj avyon sivil ak militè yo kap vini ki soti nan lokasyon 
entènasyonal. Bilding lan gen ladan tout espas biwo, ekipman, ak etablisman yo ki 
nesesè daprè CBP. Nan 2012, konte a te resevwa yon sibvansyon $300,000 grasa 
pwoesis CFA Konsèy Rejyonal la pou konble yon defisi finansman epi pèmèt pwojè a 
kontinye. 
 
Pwojè a konsistan avèk Plan Konsèy Devlopman Ekonomik Rejyonal Mohawk Valley 
pou kondwi efikasite, kolaborasyon ak enklizyon pou biznis ansanm avèk gouvènman 
lokal yo toupatou nan rejyon an. 

Sou-total pou Rejyon Vil New York 
 
Teyat Victoria (Konte New York)– $9,000,000 
233 West 125th Street Danforth, LLC, yon antrepriz ki gen objektif spesyal ki se 
pwopriyete Danforth Development Partners LLC ansanm avèk patnè devlopman li yo, 
pral itilize sibvansyon jiska $4,000,000 ak yon prè jiska $5,000,000 pou yon pati nan 
depans konstriksyon yon etablisman a plizyè itilizasyon nan kad redevlopman teyat 
istorik Victoria nan Harlem.  
 
Pwojè redevlopman Teyat Victoria gen ladan konstriksyon ak operasyon apeprè 
385,000-pye kare, bilding plizyè itilizasyon ki lokalize sou yon sit vid akote Teyat Apollo 
nan 125th Street. Depi li fin konplete, re-devlopman an pral bay premye sèvis otèl 
aplentan nan Harlem depi 80 ane, apeprè 192 inite lojman a bon mache apatman 
lokasyon rezidansyèl nan tarif mache a e apeprè 25,000 pye kare espas komèsyal 
lavant andetay espas kiltirèl atistik. Pwojè a pral ede pou plis etabli Harlem kòm yon 
destinasyon komèsyal ak kiltirèl, amizman ak art. 
 
Harlem Community Development Corporation (Harlem CDC), yon filyal nan ESD, se 
mèt pwopriyete a, e pandan konstriksyon 233 West 125th Street Danforth, LLC pral lwe 
li nan men Harlem CDC. Nan 2012 konpayi an te apwoche ESD pou asistans finansye 
pou redevlope teyat istorik Victoria, sa ki te konsiderableman vid depi 1997 e li nan yon 
eta delabreman. Nan fason pou fè pwojè a fin pi reyalizab ekonomikman, nan jiyè 2012, 
ESD te pibliye yon Pwopozisyon Rekonpans pou yon prè $5 milyon. Akoz de eka nan 
finansman konpayi an pita te aplike pou finansman atravè Wonn 4 nan Pwosesis (CFA) 
Aplikasyon Konsolide Konsèy Rejyonal nan 2014, e li te resevwa yon sibvansyon 
Konsèy Rejyonal $1.5 milyon ak yon pwogram sibvansyon $2.5 milyon revitalizasyon 
nan sid eta. 
 
Pwojè re-devlopman teyat Victoria te idantifye kòm yon pwojè priyorite pou Konsèy 
Devlopman Ekonomik Rejyonal Vil New York nan 2012 ak 2014. Pwojè a prevwa pou l 
kreye apeprè 373 djòb pèmanan. 
 
Global Container Terminal New York Dredging (Konte Richmond) – $4,432,672 
GCT New York LP, yon operatè kontenè sèvis konplè ak kago jeneral etablisman 
tretman nan Staten Island, pral itilize yon sibvansyon jiska $4,432,672 pou yon pati nan 
depans pou dragaj apeprè 1,200 pye kare nan Berth 3 nan New York Harbor pou 
ogmante pwofondè epi pèmèt berth akomode bato kontenè post-Panamax. 
 
Howland Hook, GCT administre, se pi gwo tèminal kontenè nan Eta New York, ki ofri 
twa pòs akostaj kontenè nan dlo fon sou yon sit 153 kawotè ke GCT te lwe nan men 
Port Authority New York ak New Jersey (PANYNJ). Alòske Pò New York se yon bèl pò 
natirèl ki abrite bato nan eleman, li natirèlman sèlman 20 pye fon, e bato kontenè 
modèn yo i egzije pwofondè 50 pye, sa rann dragaj la vital. NYCT, konpayi ki te la 
anvan, te apwoche ESD nan fen ane 2013 avèk yon demann pou bay $ 5 milyon dola 
antisipe ki te nesesè pou drage a 50 pye, sa ki nesesè pou etablisman sa jere bato 
kontenè post-Panamax antisipe e li enpòtan pou kenbe etablisman pò sa solid. ESD te 



Haitian Creole 

pibliye yon Pwopozisyon Rekonpans nan mwa 2014, NYCT te aksepte l nan mwa 2014. 
Pwojè sa a te enpòtan nan asire ke GCT rete konpetitif avèk tèminal kontenè yo nan 
New Jersey ansanm avèk lòt kote. 
 
Droga5 (Konte New York) – $800,000 
Droga5, LLC, yon ajans piblisite kreyatif ak stratejik ki gen katye jeneral li nan Vil New 
York, pral itilize yon sibvansyon kapital jiskal $800,000 pou kouvri yon pati nan depans 
pou salè, taks pewòl, benefis swen sante ak peman lwaye ki asosye avèk relokasyon 
181 anplwaye aplentan soti nan 400 Lafayette Street pou ale nan nouvo lokasyon 
Lower Manhattan ak kreyasyon jiska 154 nouvo anplwaye pèmanan aplentan nan 120 
Wall Street.  
 
Pwogram Retansyon & Sant Kreyasyon Travay World Trade (JCRP) se yon pwogram 
sibvansyon ESD jere an koperasyon avèk Kòporasyon Devlopman Ekonomik Vil New 
York ki finanse pa yon blòk sibvansyon ki soti nan Depatman Lojman ak Devlopman 
Iben Etazini [Department of Housing & Urban Development (HUD).] Nan fason pou w 
kalifye pou konsiderasyon nan yon sibvansyon JCRP, yon pwojè dwe patisipe nan 
omwen 200 travay ki egziste deja nan Lower Manhattan oswa atire travay oswa 
kreyasyon omwen 75 nouvo travay nèt nan Vil New York nan Lower Manhattan. Nan 
moman Droga5 te aplike pou èd ESD nan me 2013, li te okipe 36,801 pye kare espas 
lokasyon nan 400 Lafayette Street nan bilding ki akote nan 11 East 4th Street (nan distri 
Noho Vil New York). Akoz kontrent enpòtan espas nan lokasyon li a pandan peryòd la, 
Droga5 te bezwen renove espas biwo li yo epi relokalize nan yon nouvo lokasyon pou 
atire epi kenbe travay. Konpayi an te antreprnan yon pwojè renovasyon nan yon bilding 
nan Lower Manhattan sa ki ta sèvi kòm nouvo katye jeneral li. 
 
Pwojè sa konsistan avèk plan Konsèy Devlopman Ekonomik Rejyonal Vil New York pou 
akselere kwasans ekonomik ak kreyasyon travay nan sipòte estati rejyon an kòm yon 
kapital mondyal komès ak inovasyon. Kòm yon rezilta nan pwojè sa a, Droga5 te kenbe 
181 djòb ki egziste deja e li te pwomèt pou kreye 154 nouvo djòb. Konpayi an te deja 
depase kantite sa, kreye 157 nouvo djòb. 
 
E. Gluck Corporation (Konte Queens) – $ 500,000 
E. Gluck Corporation, yon konpayi fabrikasyon montr, pral itilize yon sibvansyon jiska 
$500,000 pou yon pati nan acha machin ak ekipman ki nesesè pou relokalize ak elaji 
operasyn l nan yon etablisman nan Little Neck, NY nan fason pou akomode bezwen 
biznis li epi pèmèt kwasans nan lavni.  
 
Nan septanm 2013, ESD te fè E. Gluck yon òf asistans finansye pou konble yon defisi 
nan depans pwojè a anjeneral, sa konpayi an te aksepte. Pwopozisyon Rekonpans lan 
gen ladan tou jiska $2,500,000 nan pwogram Kredi Djòb Excelsior. Sibvansyon ESD te 
enpòtan nan desizyon konpayi an pou l rete nan New York. 
 
Pwojè a konsistan avèk Plan Konsèy Devlopman Ekonomik Rejyonal Vil New York pou 
amelyore kalite lavi lè li bay pozisyon travay nivo antre pou popilasyon ki mal desèvi yo 
epi kenbe travayè kalifye yo nan yon sektè ki te konnen yon diminisyon. Kòm yon rezilta 

nan pwojè a, E. Gluck pral kenbe 348 djòb epi kreye 80 nouvo djòb, 33 ladan yo te deja 
kreye. 
 
Sou-total pou Rejyon North Country  
 
Wild Center Wild Walk (Konte Franklin) – $1,000,000 
Mize Istorik Natirèl Adirondacks, yon òganizasyon a bi non likratif kap fè biznis kòm The 
Wild Center, pral itilize yon sibvansyon jiska $1,000,000 pou yon pati nan depans 
konstriksyon Faz 1 nan “The Wild Walk”, yon nouvo strikti egzibisyon pave anplennè. 
 
Wild Center te etabli nan ane 1999 kòm yon mize istorik natirèl sou 81 kawotè nan 
Tupper Lake nan Adirondack Park. Mize 54,000-pye kare a bay pwogram syantifik ki 
baze anplennè, egzibisyon ak eksperyans avèk 50 espès bèt vivan, enkli lout, zwazo, 
ak pwason, yo tout se natif natal Adirondacks. Mize a te aplike pou asistans finansman 
grasa Wonn 2 nan Aplikasyon Finansman Konsolide pou konstwi pwojè egzibisyon 
anplennè “The Wild Walk” yon ekzibisyon edikasyon entèpretatif ki fèt pou konekete 
vizitè yo avèk eko-sistèm lokal Adirondack avèk yon pasaj ki si-elve atravè anlè pye 
bwa yo. Yo te bay Mize a ansanm avèk pwojè a $1,000,000. Depi 2004, Wild Center te 
resevwa finansman ESD pou de pwojè ki totalize $7,500,000. Toulède pwojè yo te 
konplete avèk siksè.  
 
Pwojè priyorite sa konsistan avèk Plan Konsèy Devlopman Ekonomik Rejyonal pou 
sipòte antite biznis yo ki egziste deja, pou sipòte touris, ak pou amelyore kalite lavi nan 
kominote yo nan North Country. Kòm yon rezilta nan pwojè sa a, Wild Center pral 
kenbe 38 djòb, pandan lap elaji touris rejyonal epi jenere revni adisyonèl pou Mize a 
grasa ogmantasyon vizitè ansanm avèk manm yo.  
 
Watertown Airport Business Center (Konte Jefferson) – $1,000,000 
Konte Jefferson pral itilize yon sibvansyon jiska 1,000,000 pou yon pati nan depans 
konstriksyon yon sant biznis 5,000 pye kare nan Watertown International Airport. 
 
Nan yon efò pou modènize ak elaji etablisman ak bilding Watertown International 
Airport, konte a te chèche asistans ESD pou finanse pwojè amelyorasyon ayewopò a. 
Konte a te aplike pou asistans finansman grasa pwosesis CFA Konsèy Rejyonal e li te 
resevwa $1,000,000. Pwojè a te bay vizitè yo konfò ak sekirite ansanm avèk aktif 
devlopman ekonomik rejyonal pou rejyon Watertown-North Country. Yon ekspansyon te 
fèt anvansa nan pis ayewopò a ki te lakoz pi gwo avyon te itilize l avèk plis vòl regilye 
ak koneksyon, ki te lakoz nan orè vòl ki pi konvenyan.  
 
Pwojè a konsistans avèk Plan Konsèy Devlopman Ekonomik Rejyonal North Country 
pou sipòte aktivite kap kondwi nan nouvo devlopman biznis, touris, transpò ak 
amelyorasyon kalite lavi nan kominote North Country yo 
 
Amelyorasyon Dlo Ize Watertown (Konte Jefferson) – $500,000 
Vil Watertown pral itilize yon sibvansyon jiska $500,000 pou yon pati nan depans pou 
amelyore etablisman dezenfeksyon dlo ize li a.  

Etablisman dezenfeksyon dlo ize Watertown pat anmezi pou adrese komsadwa bezwen 
popilasyon vil la kap grandi, e kidonk vil la te aplike grasa pwoseis CFA Konsèy 
Rejyonal pou asistans finansman. Konsèy Devlopman Ekonomik Rejyonal North 
Country (NCREDC) te etabli yon fon enfrastrikti pou ede kominote North Country yo 
avèk pwojè enfrastrikti minisipal, e Watertown te resevwa yon sibvansyon $500,000, 
pèmèt vil la ale delavan epi fè amelyorasyon nan etablisman dezenfeksyon dlo ize li a. 
 
Pwojè a konsistans avèk plan NCREDC pou sipòte nouvo devlopman biznis ak sa ki 
egziste deja lè yo renove kominote nan North Country yo. 
 
Amelyorasyon Estasyon Ponp Clayton (Konte Jefferson) – $500,000 
Vilaj Clayton pral itilize yon sibvansyon jiska $500,000 pou yon pati nan depans 
konstriksyon pou enstale yon nouvo ponp epi fè amelyorasyon nan sistèm egou ki gen 
rapò a enfrastrikti vilaj la. 
 
Vilaj Clayton gen yon popilasyon apeprè 2,000 rezidan e li lokalize nan Konte Jefferson, 
nan Lak rivyè Ontario-St. Lawrence rejyon -1000 zile nan nò New York. Clayton te 
idantifye yon bezwen pou renove ponp dlo ize l ki aje pou sipòte pwochen kwasans vilaj 
la. NCREDC te etabli yon enfrastrikti pou ede kominote North Country yo avèk pwojè 
enfrastrikti minisipal, kidonk Clayton ka aplike pou asistans finansman atravè pwosesis 
CFA Konsèy Rejyonal la e li te resevwa yon sibvansyon $500,000, kap pèmèt vil la ale 
delavan avèk pwojè enfrastrikti li. 
 
Pwojè a konsistans avèk plan NCREDC pou sipòte nouvo devlopman biznis ak sa ki 
egziste deja lè yo renove kominote nan North Country yo. 
 
Sou-total pou Rejyon Southern Tier  
 
First Arena (Konte Chemung) – $1,500,000 
First Excelsior Group, LLC, yon konpayi aktivite maketing ak pwomosyon, pral itilize yon 
sibvansyon jiska $1,500,000 pou acha nouvo ekipman ak machin enkli enstalasyon yon 
nouvo tablo nòt dijital modèn avèk kapasite videyo ansanm avèk de gwo pwojeksyon 
elektwonik andeyò bilding lan.  
 
First Excelsior Group, LLC te fòme nan fevriye 2013 nan bi pou achte First Arena, yon 
gwo konplèks espò nan anba lavil Elmira. Yo te konnen etablisman prensipalman kòm 
yon teren hockey, ouvè sèlman 36 nwit pandan yon ane. Nouvo vizyon pou arena se 
pou kontinye òganize hockey pwofesyonèl men tou pou bay epi pwomote yon laj 
varyete konsè, fwa komèsyal, ak omwen 100 lòt aktivite spesyal pandan ane a. Nan 
avril 2014, ESD te resevwa First Excelsior Group, LLC yon sibvansyon kapital 
$1,500,000 grasa Wonn 3 nan pwosesis CFA Konsèy Rejyonal pou ede avèk 
finansman pwojè a. 
 
Pwojè a konsistan avèk Plan Konsèy Devlopman Ekonomik Rejyonal Southern Tier pou 
ranfòse endistri ki sible kap ogmante atou ekonomik inik epi revitalize nwayo iben rejyon 

an, ri prensipal ak katye yo. Kòm yon rezilta nan pwojè a, First Excelsior ak Victory 
Associates, ki te jere ekip pwofesyonèl hockey Elmira Jackals, pral kenbe 75 djòb ki 
egziste deja. 
 
Mize Glass Corning (Konte Steuben) – $1,500,000 
Mize Glass Corning pral itilize yon sibvansyon jiska $1,500,000 pou yon pati nan 
depans ekspansyon etablisman pou atire vizitè entènasyonal epi pozisyone mize a kòm 
destinasyon touris entènasyonal nan Eta New York. 
 
Fonde nan ane 1950, mize a te etabli pou konsève ak etann konpreyansyon mond 
anglas e li pwouve ke li te yon aktif pou vil riral Corning yo, ede pou l vini pi konpetitif 
ekonomikman nan atire ak rekrite nouvo rezidan ak vizitè nan zòn lan. Avèk 420,000 
vizitè chak ane, Mize anglas Corning se mize art ki pi vizite nan Eta New York andeyò 
Vil New York. Pandan dènye deseni an, koleksyon mize a, pwogram, ak enpak mondyal 
te devlope nan fason ki enpòtan, e li te ogmante taks pou bay espas apwopriye ansanm 
avèk sèvis ki nesesè pou reponn a demann inisyativ sa yo ak pwochen objektif. Nan 
kòmansman 2012 mize a te anonse pwojè ekspansyon pati Nò li a pou agrandi galri 
kontanporen l ak espas espektak Hot Glass. Ekspansyon an te kreye bezwen pou 
modènize etablisman pou akomode aksè transpò pou laj varyete touris entènasyonal 
kap vwayaje nan mize a regilyèman pandan tout ane a, e pandan Wonn 3 nan pwosesis 
CFA Konsèy Rejyonal, mize a te aplike pou asistans finansye pou sipòte konstriksyon 
yon nouvo antre pou flòt otobis coach nan pati Nò a e li te resevwa $1.5 milyon nan 
sibvansyon.  
 
Pwojè priyorite sa konsistan avèk Plan Konsèy Devlopman Ekonomik Southern Tier pou 
ogmante opòtinite pou kwasans touris entènasyonal. Kòm yon rezilta nan pwojè sa, 
mize a pral kenbe 169 djòb epi kreye 15 nouvo djòb. 
 
Rejyon Lwès New York 
 
Inisyativ Buffalo Billion – Buffalo Harbor State Park (Konte Erie) – $10,000,000 
New York State Office of Parks, Recreation, ak Historic Preservation, yon ajans eta ki 
responsab pou administrasyon sistèm park ak sit istorik nan tout New York, pral itilize 
yon sibvansyon jiska $10 milyon kap itilize kòm ranbousman pou yon pati nan depans 
konsepsyon ak konstriksyon pou aplike amelyorayson nan nouvo Pò State Park Buffalo. 
 
Gouvènè Cuomo ofisyèlman te chwazi nouvo Buffalo Harbor State Park nan mwa me 
2014 kòm 180 yèm Park Eta New York, premye nan Vil Buffalo. Pwojè $15 milyon an 
gen ladan transfòmasyon apeprè 190 kawotè ki vid nan deyò pò Buffalo nan premye 
park eta vil la. Amelyorasyon park la pral gen ladan konstriksyon yon destinasyon teren 
jwèt, de paviyon piknik, ak yon platfòm; modènize ak enstale sèvis piblik elektrisite ak 
dlo; dlo lapli ak modènizayson enfrastrikti sèvis piblik; reyabilitasyon baraj dlo nan pò 
bato ak revètman; elajisman chemen bisiklèt; ak konsepsyon/plasman ak konstriksyon 
estasyon konfò ak espas pakin. New York State Office of Parks, Recreation ak Historic 
Preservation (OPRHP) pral opere epi kenbe park la ak yon konsesyonè OPRHP, Safe 
Harbor Development (Knoxville, TN) pral jere epi kenbe waf ki akote a pou ti bato yo. 

Sèvis yo pral enkli espas vè, lansman bato, estasyon lapèch, ak twalèt piblik. Pwojè a 
pral kreye sèvis amizman ak rekreyasyon ki pral ankouraje touris ak pwochen 
devlopman nan ak ozalantou zòn dlo yo ki pa itilize nan Buffalo.  
 
Pwojè sa fè pati nan Inisyativ Buffalo Billion pou amelyore delvopman anba lavil Buffalo 
epi demontre angajman Eta New York pou revitalize ekonomi touris nan rejyon Lwès 
New York.  
 
Fort Schuyler Management Corporation/RiverBend Park (Konte Erie) – 
$125,000,000 
Fort Schuyler Management Corporation (FSMC) pral itilize yon sibvansyon jiska $125 
milyon nan non FSMC pou sit enfrastrikti devlopman ak depans konstriksyon pou etabli 
Sant Inovasyon Manifakti Wo-Teknoloji Buffalo nan RiverBend Buffalo.  
 
Nan novanm 2013, Gouvènè a te anonse yon atribisyon $225 milyon dola ki soti nan 
Inisyativ Buffalo Billion pou RiverBend, yon patenarya sektè prive ak piblik $1.7 bilyon 
dola pou konvèti ansyen lokal fabrikasyon an yon sant kanpis modèn 280,000 pye kare 
an yon rezo kanpis modèn pou biznis manifakti enèji vèt ak wo teknoloji, stratejikman 
lokalize nan yon nouvo pak iben ki fenk delvope “kwasans entelijan” komès park iben 
avèk opòtinite transpò mili-modal. SolarCity, pi gwo founisè enèji solè sou twati, te 
enfòme ESD sou entansyon l pou triple premye pwojè a nan RiverBend, konstwi yon 
etablisman 1.2-milyon-pye kare pou loje premye faktori pano solè nan Emisfè Lwès. 
Direktè ESD yo te apwouve yon prim $118 milyon nan mwa mas 2014 pou ranbouse 
FSMC pou depans planifikasyon / konsepsyon ak acha machinri ak ekipman, e yo te 
apwpouve $107 milyon nan mwa jen 2014 pou ranbouse FSMC pou acha imobilye, 
devlopman enfrastrikti ak sit, ak konstriksyon etablisman an. Demann sa a reprezante 
angajman Gouvènè Cuomo pou bay $125 milyon adisyonèl pou ranbouse FSMC pou 
acha imobilye ak konstriksyon etablisman an. Yo antisipe pou pwojè a etabli Buffalo 
kòm yon lyezon pou rechèch avanse ak manifakti pou teknoloji enèji pwòp. 
 
Konsèy Devlopman Ekonomik Rejyonal Lwès New York kontwole aplikasyon Plan 
Devlopman Envestisman Buffalo Billion. Pwojè sa fè pati nan inisyativ Buffalo Billion 
pou amelyore devlopman ki ankou nan ak ozanviwon Buffalo epi demontre angajman 
Gouvènè a pou revitalize ekonomi rejyon Lwès New York. 
 
Pwochen reyinyon Komite Direktè ESD pral fèt nan mwa jen.  

